
MIKAWASIKEMOWIN KITCI 
AIEKWAMISINANIWOK ANIKI 
KA PA MIPARITCIK

E miparihakaniwitc ka newotorowetc 
VTT, skito, kekotc kotak kekwan e 
wi pa mipariwakaniwok- kecpin 
e aiekwamisiekw mireritakon ni. 
Aric neta e ici pamipariwakaniwok 
ickote otapan meskanak mictahi ni 
koctatikon.Wewerita nosanetakw 
ka witamakoiekw- ki ka witcihikon 
kipimatisiwinik.

MIKAWASIKEMOWIN 
Ekwamisikw e tipiskak acitc e pipok. 
Koctatikon nama miro nokon e sokipok 
acitc e tipiskak. Kirowe ariman kitci 
wapatcikatek ickote otapan acitc 
ke ici acoskaneparinaniwok. Ekoci 
wapatarakok ka awaciwitcik kitci 
nosanetatcik ekwamisiwiniw ickote 
otapan meskanak. 

NETA KA ITASINATEK ICI 
ACOSKANEPARI  
Pitoc wiec e ici acoskanepariin matci ki ka 
nipahiko n! Mocak neta ici acoskanepari ka 
itasinatek wiec 90 degrés, ke ici tipahaman. 
Akawir onike nama kiskeritakon tan apitc 
ke miparik ickote otapan kaskina wiec kitci 
otciparik. Mocak kanawapatamokw ka 
witcikemakak ite e ici mipariin ki witamakon aci 
kitci pecowapataman ickote otapan meskanaw.

NAKAPARI, AITAPI KAIE NATOTA 
KE APITC PETCIPARINOKWEN 
ICKOTE OTAPAN.
Aci pecotcik kitci acoskanepariin ka ici 
itasinatek, pekatc iti mipari aitowi aitapi  
acitc natota ke apitc petciparinokwen 
ickote otapan. Patam werita kiskeritamane 
aka e koctatikok acoskanepari. Kecpin 
e wapatam e petciparik ickote otapan 
kekotc e wawacteparik. Nakapari otananik 
kipaskohokanik wiec 5 mètres asko ki ka  
petan tca kitci ickwa miparik.

Patam tekaci e ickwa actoweparik ka 
wawacteparik ki ka acoskaneparin.  
Tekaci kaie aka e takok kotak ickote  
otapan e petciparik.

EKOCI AIEKWAMISIWIN 
MIWOTA 
Meskanak ici mipari akawir ickote otapan 
meskanak ici mipari. Opimera e mipariin 
peikon koctatikon nama kaie actew neta kitci 
miparinaniwok kaie ka ici cipawaskowak 
meskanaw acitc acokanik. Kirowe meka 
arakackaw ickote otapana nama kata 
tepickinew otapan opimera kitci miparik.

EKOCI EKWAMISIKW 
Kecpin e piskaman kekwan kictikwanik 
mitowi actotin kekotc e rotik nama ki ka 
peten matci e petciparik ickote otapan. 
Kecpin e pipok e sokipok tekaci nama  
miro nokoniw e ici miparitc ka miparitatc. 
Ekoci tca kaketin nanakatcitakw aka wiec 
kitci iciwepasiekw !

KECPIN E NESPITCIHOIEKW 
NIHE KOTAPANIWAW KEKOTC 
KOTAK KEKWAN
Naha VTT kirika skito matci wiec kata 
ispariw nama kiskeritakon apitc. Kecpin 
tca isparike tecikotc kapakw neta 
aikateckakw neta warowik kitci icaiin 
wiec 30 mètres asko. Ici arimwekw tca 
nete kitci tipatcimoiekw e nespitcihoiekw. 
Aikwaskahikatewa e tatosinatek 
takapikenikan neta ko tcipaiatikw  
Kitcitwa André ka ici aratcik kekotc 911  
ki ka ici motetitan.


